МОНГОЛ УЛСЫН ШҮҮХИЙН ТУХАЙ ХУУЛИЙН НЭМЭЛТ, 
ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТОВЧ ТАНИЛЦУУЛГА

 Энэхүү хуулийн төсөл нь шүүгчид нэр дэвшигчийн хууль зүйн мэдлэг, чадварыг үнэлэх ажиллагааг илүү бодитой, шударга, ил тод болгох, шүүх эрх мэдлийн хараат бус байдлыг бэхжүүлэх зорилготой. Одоогийн хуульд шалгалтыг зохион байгуулагч этгээд өөрөө үнэлгээ хийх боломжтой бөгөөд энэ нь ашиг сонирхлын зөрчил үүсгэх, үнэлгээний бодитой байдалд эргэлзээ төрүүлэх эрсдэлтэй байна.
Төсөлд нэр дэвшигчийн хууль зүйн мэдлэг, чадварын шалгалтыг хөндлөнгийн, хараат бус шинжээч үнэлэх эрх зүйн зохицуулалт оруулж, шинжээчдийн бүрэлдэхүүн 5–10 хүнээс тогтох, шалгалт болохоос 30-аас доошгүй хоногийн өмнө олон нийтэд зарлах, урилга илгээх, шаардлагыг урьдчилан тодорхойлох зохицуулалтыг хуульчилсан. Шинжээчдэд өндөр мэргэшил шаардлагатай тул урамшуулал олгох боломжийг ч тусгасан.
Энэхүү зохицуулалт нь олон улсын туршлагаас үүдэн: үнэлгээг олон гишүүнтэй, олон эх сурвалжид тулгуурласан, ил тод, стандартчилсан байдлаар хийх зарчмыг баримталдаг. Төслийн батлагдсанаар шүүгчийн сонгон шалгаруулалт ил тод, шударга болох, нэр дэвшигчийн мэдлэг, чадвар бодитой үнэлэгдэх, шүүхийн хараат бус байдалд олон нийтийн итгэл нэмэгдэх нөхцөл бүрдэнэ.

